PAGE  
4

Radionica – „Sudsko poravnanje“
CEST RS, Banja Luka, 17. i 18. mart 2016. godine

                               Slavica Slavnić, sudija Osnovnog suda u Banja Luci

                               Dijana Mazalić Nović, sudija Osnovnog suda u Prijedoru

Smjernice za postupanje sudije u cilju podsticanja stranaka na zaključivanje sudskog poravnanja:

Prije pripremnog ročišta

· u pozivu za pripremno ročište obavjestiti stranke da spor mogu riješiti zaključenjem  sudskog poravnanja i da će sud  u skladu sa članom 88.ZPP-a, na pripremnom ročištu na pogodan način inicirati pregovore u pravcu postizanja poravnanja,

· prije pripremnog ročišta dobro proučili predmet sa procesnopravog i materijalno pravnog aspekta na osnovu navoda tužbe i odgovora na tužbu, tada će sud moći da vidi granice tog spora, šta je sporno medju strankama, šta je nesporno i koje su relevantne činjenice,

· početna faza je priprema sudije – da se otkriju stvarni interesi stranaka – da vidimo oko čega se stranke mogu, žele dogovoriti,

· dobrom pripremom će sudija pokazati da vlada predmetom, da vlada propisima i  tako će stranke steći povjerenje u sud,

· sudija mora znati da sudija ima autoritet za stranku, koji autoritet može koristiti da podstakne stranke da razgovaraju o mogućem rješenju spora poravnanjem, da pokuša napraviti dva pobjednika, a ne jednog pobjednika i jednog pobjeđenog.
Na pripremnom ročištu – rad prema poravnanju
Promjeniti držanje u sudnici  
· ophoditi se prema strankama i drugim učesnicima u postupku na dostojanstven, ali ljubazan način; 

· svrha: daje sudiji priliku da stvori atmosferu za mirno rješenje spora

Za prosječnog čovjeka svako pojavljivanje u sudu je teško i frustrirajuće u tolikoj mjeri da čak mnogi od njih ne spavaju čitavu noć prije dolaska u sud. Zato je važno da se sudije obraćaju strankama i drugim učesnicima postupka na ljubazan i otvoren način kako bi otklonili strah i neugodu koju pojedini osjećaju prema sudu i sudijama. Da takvim obraćenjem  postignu da se svaki čovjek koji je prvi put na sudu, što ugodnije osjeća i  otvoreno i bez napetosti odgovara na pitanja.
Uvod od strane sudije

· informisati stranke o postupku i planu sudjenja
· informisati stranke o mogućnosti sudskog poravnanja i njegovim prednostima
· na pripremnom ročištu nastojati postići saglasnost šta je medju strankama nesporno, odnosno utvrditi sporne činjenice, i eventualno nesporne činjenice unijeti u zapisnik ; ako je manje spornih činjenica i pravnih pitanja, onda su izgledi za zaključenje poravnanja veće,

· sudija bi trebao određeno vrijeme posvetiti razumijevanju stavova stranaka; 
Rad prema poravnaju - glavna tehnika: postavljanje mnogo pitanja: „Šta je za vas najvažnije'“, „Kako vi (stranke) međusobno komunicirate?“, „Šta je onemogućilo dogovor u ovom predmetu?“...,
· ako sud procjeni da postoji i minimalna mogućnost za dogovor u pogledu rješenja spora, tada treba pokušati uspostaviti komunikaciju, da stranke počnu da razgovaraju o poravnanju, 

· ako sud ne stekne takav zaključak, onda treba čekati neki drugi pogodan trenutak, 

· tada strankama možete predočiti koje su prednosti sudskog poravnanja; stranke moraju vidjete koje su pozitivne strane sudskog poravnanja i za jednu i za drugu stranu,

· eventualno ukazati strankama da je budućnost njihovog odnosa značajnija od samog spora, odnosno od produbljivanja jaza zbog spora (u porodičnim stvarima),

· fokusirati se na interese stranaka u postupku, a ne ono što oni iznose, jer se može desiti da stranke od šume ne vide drvo,

· pri tome sudija mora biti objektivan, da ne pređe granicu nepristrasnosti, da stranke steknu uvjerenje da sudija želi da pomogne strankama u cilju rješenja spora na zadovoljstvo obe stranke,
· sudija će postavljati pitanja da pomogne strankama da iznadju moguća rješenja, da čuje prijedlog jedne strane, da ga jasno formuliše i da pita drugu stranu za prijedlog  druge stranke,
· voditi stranke postavljati pitanja, npr: „Šta su interesi stranaka, Koja su rješenja, Šta vi mislite, Šta predlažete“,
· voditi stranke riječima: „Vi najbolje znate šta je rješenje vašeg problema“ ( bili pravno neuki i ne oni to u suštini znaju),

· koristiti hipotetička pitanja:  „Šta ako..., „Recimo da ...“
· izbjegavati vraćanja na uzrok konflikta i na svađe,

· suziti raspravljanje na ono što je stvarno sporno,

· ne dozvoliti strankama da pričaju o prošlosti: „došli ste na sud, sada ćemo pričati kako se u zajedničkom interesu može riješiti spor“,

· opustiti stranke adekvatnim humorom, vrlo je važno znati se u pogodnom trenutku našaliti; dobar osjećaj za humor je dobar  za ozbiljne stvari,

· kad vidite da ima nekog uspjeha za moguće poravnanje, onda se možete malo i našaliti recimo reći: „Moja će riječ biti zadnja, ali vi se možete dogovoriti“,

· graditi povjerenje stranaka otvorenošću, što ne mora biti u kontradikciji sa nepristrašnoću, 

· sudija ne može direktno ukazati strankama na mogući izgled u sporu, jer bi to bilo suprotno načeli neprostrasnosti, ali može npr.  riječima: „Vi vidite sada kakav je vaš  izgled za uspjeh u sporu“...ili „ Da li shvatate poziciju suprotne strane?“ ili „Šta bi ste vi učinili da ste na mjestu suprotne strane?“
· obraćanja advokatima mora biti sa uvažavanjem, da stranke vide da njihovi punomoćnici imaju ugled pred sudom,

· ako sudija procjeni da će doprinjeti zaključenju poravnanja može napraviti pauza da punomoćnici razgovaraju sa svojim strankama,

· ili da se napravi djelimično poravnanje, a da se postupak nastavi u dijelu koji nije obuhvaćen poravnanjem,
· evenutualno da se predloži strankama kako da formulišu poravnanje, kako bi ono bilo podobno za izvršenje,
· tokom postupka sud ima i kontrolnu ulogu – poravnanje je akt stranaka koji je podvrgnut odgovarajućoj kontroli postupajućeg suda; dužnost sudije je da prilikom formulisanja poravnanja vodi računa da ono bude podobno za izvršenje i da predstavlja iskazanu volju stranaka, te da je vodi računa o dozvoljenosti predmeta i sadržaja poravnanja.
Kako od ne poravnanju doći do da poravnanju

· ako stranke kažu ne pregovorima, šta onda uraditi, a vi mislite da oni mogu postići dogovor,
· pratiti ponašanje stranaka i od ideje za rješenje spora zaključenjem poravnanja ne treba potpuno odustati,
· ne požurivati, ne ubrzavati, smirivati situaciju,

· ne vršiti pritisak na stranke; poravnaje mora biti izraz slobodne volje stranaka,  insistiranje na poravnanju bi se moglo shvatiti kao bježanje suda od dužnosti da izriče presudu i negativno uticati na povjerenje građana u sposobnost suda da rješi njihove sporove,
· ako punomoćnici vode spor onda će biti teže, jer oni često, vođeni svojim ekonomskim interesima, odgovaraju stranke od sporazumnog rješenja spora uvjeravajući ih da će sasvim sigurno uspjeti u sporu, krijući se iza svojih ekonomskih interesa ( naplate što više troškova zastupanja).
Kako otkloniti smetnje koje stoje na putu za zaključenje poravnanja:

· kako riješiti problem ako imamo punomoćnika koji nema ovlašćenje za zaključenje poravnanja, pripravnici kod advokata, kao i kod pravobranilaštva,  
· ako stranke iskažu volju za zaključenje poravnanja u zapisnik unijeti detalje predloženog poravnanja i koje su prednosti poravnanja,
· odgoditi ročište kada se predloži poravnanje, kako bi punomoćnik ili zakonski zastupnik  pribavio potrebno ovlašćenje, 
· naložiti punomoćnicima da do narednog ročišta pribave ovlašćenje od stranke, 

· naložiti zakonskom zastupniku da do narednog ročišta preduzmu sve radnje u cilju pribavljanja saglasnosti subjekta kojeg zastupa za zaključenje poravnanja,  kako bi se poravnanje zaključilo na narednom ročištu,
· kako riješiti problem ako su nedozvoljeni zahtjevi, 
· ako sud ocijeni da je poravnanje po svom predmetu ili sadržaju u suprotnosti sa prinudnim propisima, dakle, da se radi o zahtjevima kojim stranke ne mogu raspolagati, upozoriće stranke da takvo poravnanje ne može imati pravno dejstvo; ukoliko stranke i nakon ovog upozorenja suda insistiraju na zaključenju poravnanja, sud je dužan unijeti sporazum stranaka u zapisnik, ali će donijeti rješenje kojim ne dozvoljava poravnanje stranaka. 
Koji predmeti su pogodni za sudsko poravnanje

Način rješavanja spora često ne zavisi od vrste samog spora, već od stava i mišljenja stranaka, njihovih punomoćnika i spremnosti da rješe spor na miran način, te drugih okolnosti koje idu u prilog zaključenja poravnanja.

Ipak, mogu se izdvojiti, prema nekim autorima, predmeti u kojima postoji veća mogućnost za zaključivanje sudskog poravnanja:

· prije svega predmeti u kojima sudija može zaključiti, na osnovu navoda tužbe i odgovora na tužbu da ni pravni osnov, ni činjenični osnov nisu sporni,

· predmeti u kojima pravni osnov nije sporan, već je samo sporna visina iznosa ili kada je tuženi platio dio duga,

· ili predmeti u kojima postoji malo spornih pitanja,

· predmeti koji uključuju novčana potraživanja, pogotovo male vrijednosti spora, 

· privredni sporovi, jer stranke žele obnoviti svoj narušeni poslovni odnos, a i zbog toga što predstavnici pravnih lica nisu emocionalno uključeni u spor,

· radni sporovi, jer zahtjevaju brzo i zadovoljavajuće rješenje, koje je od značaja za cjelokupnu sredinu u kojoj je takav spor nastao,

· porodični sporovi, alimentacija, zbog osjetljivosti te vrste sporova za stranke, 

· predmeti koji se odnose na potraživanje materijalne i nematerijalne štete, ako osnov nije sporan, već samo visina,

· stari predmeti -  posebno oni stariji od pet, deset i više godina, jer su stranke umorne od sporenja i žele brzo okončati spor,

· predmeti u kojima sranke i uz dugotrajno sporenje žele obnoviti svoj narušeni poslovni ili drugi odnos i žele ga zadržati u budućnosti,

·  predmeti u kojima stranke u povodu predmeta spora žele isključiti javnost,

· predmeti u kojima stranke napokon žele preuzeti kontrolu nad svojim sporom,

· predmeti u kojima se stranke ne mogu pouzdati u u svoj uspjeh u sporu i žele isključiti svaki mogući rizik za njih nepovoljne sudske odluke,

· i drugi predmeti koji idu u prilog zaključivanja sudskog poravnanja,a koje će prepoznati sudije u svom postupanju.

